II-Qorti tal-Gustizzja tal-Unjoni Ewropea
STQARRIJA GHALL-ISTAMPA Nru 221/21
il-Lussemburgu, 14 ta’ Dicembru 2021

Sentenza fil-Kawza C-490/20
Stampa u Informazzjoni Stolichna obshtina, rayon “Pancharevo”

Wild minuri ¢ittadin tal-Unjoni li |-att tat-twelid tieghu stabbilit mill-Istat Membru
ospitanti jindika bhala I-genituri tieghu zewg persuni tal-istess sess: |-Istat Membru
li tieghu huwa ¢ittadin huwa obbligat johroglu karta tal-identita jew passaport,
minghajr ma jezigi li jigi stabbilit minn qabel att tat-twelid mill-awtoritajiet nazzjonali
tieghu

Huwa obbligat ukoll li jirrikonoxxi d-dokument li jorigina mill-stat Membru ospitanti li jippermetti
lill-imsemmi wild jezeréita, flimkien ma’ kull wahda minn dawn iz-zewg persuni, id-dritt tieghu ta’
moviment u ta’ residenza libera fit-territorju tal-Unjoni

V. M.A., ¢ittadina Bulgara, u K.D.K. ilhom jirrisjedu fi Spanja mill-2015 u zzewgu fI-2018. II-wild
taghhom, S.D.K.A., twieled I-2019 fi Spanja. L-att tat-twelid ta’ din il-wild, mahrug mill-awtoritajiet
Spanijoli, isemmi z-zewgd ommijiet bhala |-genituri taghha.

Peress li att tat-twelid mahrug mill-awtoritajiet Bulgari kien nec¢essarju ghall-kisba ta’ dokument ta’
identita Bulgara, V.M.A. talbet lill-komun ta’ Sofija (il-Bulgarija) * johrog dokument ghal S.D.K.A.
Insostenn ta’ din it-talba, V.M.A pprezentat traduzzjoni bil-Bulgaru, legalizzata u ¢ccertifikata
konformi, tal-estratt tar-registru ta’ status civili Spanjol dwar i¢-¢ertifikat tat-twelid ta’ S.D.K.A.

ll-komun ta’ Sofija ordna lil V.M.A tipprezenta provi dwar il-filjazzjoni ta’ S.D.K.A., fir-rigward
tal-identita tal-omm biologika taghha. Fil-fatt, il-mudell ta’ att tat-twelid fis-sehh fil-Bulgarija
jipprevedi kaxxa wahda ghall-“omm 2” u ohra ghall-“missier”, u isem wiehed li jista’ jigi inkluz f'kull
wahda minn dawn il-kaxxi.

Peress li V.M.A. gieset li ma kinitx obbligata tipprovdi I-informazzjoni rikjesta, il-komun ta’ Sofija
rrifiuta li johrog I-att tat-twelid mitlub fid-dawl tal-assenza ta’ informazzjoni dwar I-identita tal-omm
bijologika tal-wild ikkon¢ernat u tal-fatt li I-indikazzjoni fatt tat-twelid ta’ zewg genituri ta’ sess
femminili kienet tmur kontra |-ordni pubbliku Bulgaru, li ma jawtorizzax iz-zwieg bejn zewg persuni
tal-istess sess.

V.M.A. ipprezentat rikors kontra din id-decizjoni ta’ ¢ahda quddiem I-Administrativen sad Sofia-grad
(il-Qorti Amministrattiva ta’ Sofija, il-Bulgarija), il-gorti tar-rinviju.

Hija qed tistagsi jekk ir-rifjut tal-awtoritajiet Bulgari li jirregistraw it-twelid ta’ ¢ittadin Bulgaru 3, li
sehh fi Stat Membru iehor u li die attestat permezz ta’ att tat-twelid li jsemmi zewg ommijiet,
mahrug fdan l-ahhar Stat Membru, jippregudikax id-drittijiet moghtija lill imsemmi cittadin
mill-Artikoli 20 u 21 TFUE, kif ukoll mill-Artikoli 7, 24 u 45 tal-Karta tad-Drittijiet Fundamentali
tal-Unjoni Ewropea “. Fil-fatt, dan ir-rifjut jista’ jirrendi iktar difficli I-hrug ta’ dokument ta’ identita

1 Is-Stolichna obshtina, rayon “Pancharevo” (il-komun ta’ Sofija, distrett amministrattiv ta’ Pancharevo, il-Bulgarija) (iktar
‘il quddiem il-“komun ta’ Sofija”).

2 Skont is-Semeen kodeks (il-Kodici tal-Familja Bulgaru), fil-verzjoni applikabbli tieghu ghall-kawza principali, il-filjazzjoni
fir-rigward tal-omm tigi ddeterminata mit-twelid, peress li I-omm tal-wild hija ddefinita bhala I-mara li tkun wellditu, inkluz
fil-kaz ta’ prokreazzjoni medikament assistita.

3 Skont dik il-gorti, huwa padifiku li, anki fl-assenza ta’ att tat-twelid mahrug mill-awtoritajiet Bulgari, il-wild ghandu n-
nazzjonalita Bulgara bis-sahha, b’mod partikolari, tal-Artikolu 25(1) tal-Kostituzzjoni Bulgara.

4 Iktar’il quddiem il-“Karta”.

Bulgaru u, ghaldagstant, jostakola ghal dan il-wild |-ezerc¢izzju tad-dritt ghall-moviment liberu u
ghalhekk it-tgawdija shiha tad-drittijiet tieghu ta’ ¢ittadin tal-Unjoni.

F’'dawn i¢-¢irkustanzi, din il-qorti ddedcidiet li tistagsi lill-Qorti tal-Gustizzja dwar | interpretazzjoni
tal-Artikolu 4(2) TUE®, tal-Artikoli 20 u 21 TFUE kif ukoll tal-Artikoli 7, 24 u 45 tal-Karta. Hija
tistagsi, essenzjalment, jekk dawn id-dispozizzjonijiet jobbligawx Stat Membru johrog att tat-twelid,
bil-ghan li jinkiseb dokument ta’ identita, ghal wild, ¢ittadin ta’ dan I-Istat Membru, li t-twelid tieghu fi
Stat Membru iehor huwa attestat minn att tat twelid stabbilit mill-awtoritajiet ta’ dan I-Istat Membru
I-iehor, skont id-dritt nazzjonali tieghu, u li jindika, bhala I-ommijiet ta’ din il-wild, ¢ittadina tal-ewwel
wiehed minn dawn [-Istati Membri u I-konjugi mara taghha, minghajr ma jispecifika liema minn
dawn iz-zewg nisa welldet lil dan il-wild.

Fis-sentenza taghha, moghtija mill-Awla Manja, il-Qorti tal-Gustizzja tinterpreta d-dispozizzjonijiet
iccitati iktar il fuq fis-sens i, fir-rigward ta’ wild minuri, ¢ittadin tal Unjoni li I-att tat-twelid tieghu
mahrug mill-awtoritajiet kompetenti tal-Istat Membru ospitanti jindika bhala |-genituri tieghu zewg
persuni tal-istess sess, I-Istat Membru li dan il-wild huwa cittadin tieghu huwa obbligat, minn naha,
li johroglu karta tal-identita jew passaport, minghajr il-htiega ta’ stabbiliment minn gabel ta’ att ta’
twelid mill-awtoritajiet nazzjonali tieghu, kif ukoll, min-naha I-ohra, li jirrikonoxxi, bhal kull Stat
Membru iehor, id-dokument li johrog mill-Istat Membru ospitanti li jippermetti lill-imsemmi wild
jezercita, ma’ kull wahda minn dawn iz-zewg persuni, id-dritt tieghu ta’ moviment u residenza libera
fit-territorju tal-Istati Membri.

ll-kunsiderazzjonijiet tal-Qorti tal-Gustizzja

Sabiex tasal ghal din il-konkluzjoni, il-Qorti tal-Gustizzja tfakkar gabelxejn li, sabiex i¢-¢ittadini
tal-Istati Membri jkunu jistghu jezercitaw id-dritt ta’ moviment u residenza libera fit-territorju tal-Istati
Membri &, irrikonoxxut il kull ¢ittadin tal-Unjoni mill-Artikolu 21(1) TFUE, id-Direttiva 2004/3 *
timponi fuq I-Istati Membri obbligu li, waqt li jagixxu skont il-legizlazzjonijiet taghhom, johorgu
lic-¢ittadini taghhom karta tal-identita jew passaport li jindika n-nazzjonalita taghhom.

Ghaldagstant, sa fejn S.D.K.A. ghandha n-nazzjonalitd Bulgara, |-awtoritajiet Bulgari ghandhom
johorgu lilha karta tal-identita jew passaport Bulgaru, li jindika I-kunjom taghha kif jirrizulta mill-att
tat-twelid stabbilit mill-awtoritajiet Spanjoli, indipendentement mill-istabbiliment ta’ att ta’ twelid
gdid.

Tali dokument, wahdu jew assoc¢jat ma’ dokument mahrug mill-Istat Membru ospitanti, ghandu
jippermetti lil wild bhal S.D.K.A. jezerc¢ita d-dritt ta’ moviment liberu tieghu, ma’ kull wahda
miz-zewg ommijiet tieghu, li l-istatus ta’ genituri ta’ dan il-wild gie stabbilit mill-Istat Membru
ospitanti matul residenza konformi mad-Direttiva 2004/38.

Fil-fatt, id-drittijiet irrikonoxxuti lic-cittadini tal-Istati Membri mill-Artikolu 21(1) TFUE jinkludu d-dritt li
jkollhom hajja tal-familja normali kemm fl-Istat Membru ospitanti taghhom kif ukoll fl-Istat Membru li
tieghu jkollhom in-nazzjonalita, meta jirritornaw fit-territorju ta’ dan I-Istat Membru, filwaqt li
jibbenefikaw hemmhekk mill-prezenza, flimkien maghhom, tal-membri tal-familja taghhom. Peress
li l-awtoritajiet Spanjoli stabbilixxew legalment |-ezistenza ta’ rabta ta’ filjazzjoni, bijologika jew
legali, bejn S.D.K.A. u z-zewg genituri tieghu, attestata fl-att tat-twelid mahrug ghall-wild, V.M.A. u
K.D.K. ghandhom ghalhekk, b’applikazzjoni tal-Artikolu 21 TFUE u tad-Direttiva 2004/38, jinghataw
mill-Istati Membri kollha d-dritt, bhala genituri ta’ cittadin minuri tal-Unjoni li huma effettivament
jizguraw il-kustodja tieghu, li jakkumpanjaw lil dan tal-ahhar meta jezercita d-drittijiet tieghu.

5 Li bis-sahha tieghu, b’'mod partikolari, I-Unjoni ghandha tirrispetta I-identita nazzjonali tal-Istati Membri taghha, inerenti
fl-istrutturi politi¢i u kostituzzjonali fundamentali taghhom.

6 |ktar ’il quddiem id-“dritt ta’moviment liberu”.

7 L-Artikolu 4(3) tad-Direttiva 2004/38/KE tal-Parlament Ewropew u tal-Kunsill tad-29 ta’ April 2004 dwar id-drittijiet tac-
¢ittadini ta’ [-Unjoni u tal-membri tal-familja taghhom biex ji¢¢aqilqu u jghixu liberament fit-territorju ta’ I-Istati Membri u li
temenda r-Regolament (KEE) Nru 1612/68 u li thassar id-Direttivi 64/221/KEE, 68/360/KEE, 72/194/KEE, 73/148/KEE,
75/34/KEE, 75/35/KEE, 90/364/KEE, 90/365/KEE u 93/96/KEE (GU Edizzjoni Spedjali bil-Malti, Kapitolu 5, Vol. 5, p. 46).

Minn dan jirrizulta, minn naha, li I-Istati Membri ghandhom jirrikonoxxu din ir-rabta ta’ filjazzjoni
sabiex jippermettu lil S.D.K.A. jezercita, ma’ kull wahda mill-genituri taghha, id-dritt ta’ moviment
liberu taghha. Min-naha |-ohra, iz-zewg genituri ghandhom ikollhom dokument li jawtorizzawhom
jivwvjaggaw ma’ dan il-wild. L-awtoritajiet tal-Istat Membru ospitanti jinsabu fl-ahjar pozizzjoni biex
jistabbilixxu tali dokument, li jista’ jikkonsisti fl-att tat-twelid u li I-Istati Membri I-ohra ghandhom
[-obbligu li jirrikonoxxu.

Certament, |-istatus tal-persuni jaga’ taht il-kompetenza tal-Istati Membri, li huma liberi li jipprevedu
jew le, fid-dritt nazzjonali taghhom, iz-zwieg ghal persuni tal-istess sess jew l-istat ta’ genitur ta’
dawn tal-ahhar. Issa, fl-ezercizzju ta’ din il-kompetenza, kull Stat Membru ghandu josserva d-dritt
tal-Unjoni, b’mod partikolari d-dispozizzjonijiet tat-Trattat dwar il-liberta ta’ moviment u ta’ residenza
tac-¢ittadini tal-Unjoni, b’rikonoxximent ta’, ghal dawn il-finijiet, l-istatus tal-persuni stabbilit fi Stat
Membru iehor skont id-dritt ta’ dan I-Istat Membru.

F’'dan il-kaz, |-obbligu ghal Stat Membru, minn naha, li johrog dokument ta’ identita lil wild, ¢ittadin
tal-imsemmi Stat, li jkun twieled fi Stat Membru iehor li fih |-att tat-twelid ikun gie stabbilit u jindika
bhala genituri zewg persuni tal-istess sess, u, min-naha |-ohra, li jirrikonoxxi r-rabta ta’ filjazzjoni
bejn dan il-wild u kull wahda minn dawn iz-zewg persuni fl-ezercizzju tad-drittijiet tieghu skont
I-Artikolu 21 TFUE u tal-atti sekondarji relatati, la jippregudika I-identita nazzjonali u lanqas jhedded
[-ordni pubbliku ta’ dan I-Istat Membru. Fil-fatt, dan ma jimplikax, ghall-Istat Membru kkoncéernat, li
jipprevedi, fid-dritt nazzjonali tieghu, l-istat ta’ genitur ta’ persuni tal-istess sess jew li jirrikonoxxi,
ghal finijiet differenti mill-ezercizzju tad-drittijiet li dan il-wild ghandu taht id dritt tal-Unjoni, ir-rabta
ta’ filjazzjoni bejn I-imsemmi wild u I-persuni msemmija bhala genituri tieghu fl-att tat-twelid stabbilit
mill-awtoritajiet tal-Istat Membru ospitanti. Huma rilevanti fis-sitwazzjoni li hija s-suggett tat-tilwima
filkkawza principali d-dritt ghar-rispett ghall-hajja privata u tal-familja ggarantiti mill-Artikolu 7
tal-Karta kif ukoll id-drittijiet tat-tfal iggarantiti mill-Artikolu 24 taghha, b’'mod partikolari d-dritt li
jittiehed inkunsiderazzjoni |-ahjar interess tat-tfal kif ukoll dak li jkollhom regolarment relazzjonijiet
personali u kuntatti diretti maz-zewg genituri taghhom.

Fl-ahhar nett, mizura nazzjonali ta’ natura li tostakola I-ezercizzju tal-moviment liberu tal persuni
tista’ tigi ggustifikata biss meta tkun konformi mad-drittijiet fundamentali ggarantiti mill-Karta 8.
Issa, ikun kuntrarju ghad-drittijiet fundamentali ggarantiti mill-Artikoli 7 u 24 tal-Karta li I-wild jigi
mc¢ahhad mir-relazzjoni ma’ wiehed mill-genituri tieghu waqt |-ezercizzju tad-dritt tieghu ta’
moviment liberu jew li jirrendu l-ezercizzju ta’ dan id-dritt impossibbli jew ecc¢essivament difficli
minhabba li I-genituri tieghu huma tal-istess sess.

NOTA: Ir-rinviju ghal decizjoni preliminari jippermetti, lill-grati tal-Istati Membri fil-kuntest ta” kawza mressqa
quddiemhom, li jitolbu lill-Qorti tal-Gustizzja interpretazzjoni tad-dritt tal-Unjoni jew li tiddeciedi dwar il-validita
ta’ att tal-Unjoni. II-Qorti tal-Gustizzja ma taqtax il-kawza nazzjonali. Hija I-qorti nazzjonali li ghandha ssib
soluzzjoni ghall-kawza skont id-decizjoni tal-Qorti tal-Gustizzja. Din id-decizjoni torbot, bl-istess mod, lill-grati
nazzjonali I-ofra li quddiemhom titressaq problema simili.
Dokument mhux uffi¢jali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.
It-test shih tas-sentenza jinsab fis-sit CURIA mill-jum i fih tinghata s-sentenza
Kuntatt ghall-istampa: Jacques René Zammit & (+352) 4303 3355

Ritratti tal-ghoti tas-sentenza huma disponibbli fuq "Europe by Satellite” [1 (+32) 2 2964106

8 Huma rilevanti fis-sitwazzjoni li hija s-suggett tat-tilwima fil-kawza principali d-dritt ghar-rispett ghall-hajja privata u tal
familja ggarantiti mill-Artikolu 7 tal-Karta kif ukoll id-drittijiet tat-tfal iggarantiti mill-Artikolu 24 taghha, b’mod partikolari d-
dritt li jittiehed inkunsiderazzjoni I-ahjar interess tat-tfal kif ukoll dak li jkollhom regolarment relazzjonijiet personali u
kuntatti diretti maz-zewg genituri taghhom.

